
■■ TELEVISIUN
14.45 CUNTRASTS SIN RTS 2 (REP.)

È la Cadi la proxima 
gronda fusiun en Surselva?

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las
18.00 e las 22.00)

■■ RADIO RUMANTSCH
06.00 Novitads
06.06 Actual la damaun 
06.30 Novitads
06.40 Impuls dal di cun Claudia Knapp
06.50 Revista da medias/Meteo 
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo 
08.00 Novitads
08.06 Actual la damaun
08.30 Novitads
08.40 Il chavazzin dal di
09.00 Novitads
09.05 La cuppina 
09.15 Chalender 
09.30 La truvaglia
09.45 Tge chaussas
10.00 Novitads 
10.15 Radionovela
10.30 Famus e glorius
10.55 Rep. Impuls dal di  
11.00 Novitads
11.03 Actual da mezdi
12.00 Novitads 
12.06 Actual da mezdi e RTR cumpact
12.25 Prevista Telesguard

12.30 SRF Rendez–vous 
13.00 Las gratulaziuns
14.00 Novitads
14.03 Musica 
15.00 Novitads
15.03 Musica
16.00 Novitads
16.03 Semperverds
16.30 Program da kino
16.45 Verd per semper
16.50 Prevista Telesguard
17.00 Novitads
17.06 Actual la saira 
17.50 Meteo 
18.00 Novitads 
18.06 RTR cumpact – survista dal di
18.15 SRF Echo der Zeit
19.00 Nos chors
20.00 Novitads 
20.03 Radioarchiv
21.00 Novitads 
21.15 Album da l’emna
21.45 Rep. Radionovela
22.00 Novitads 
22.03 Rep. La stailalva
23.00 Novitads 
23.03 Grischun sonor

■■ RADIO

10.15 RADIONOVELA

Vita capita - episoda 387
IInn ppiiggnnooll ppeerr MMaarriissaa

Ussa basti cun guglias. Quest onn vul
Ernesta in pignol da plastic. Martin è
però d’auter avis. Datti la fin la pasch
sco pachet sut il pignol? E tge ha Marisa
da far cun il pignol dals Caflischs? 
Reschia: Michel Decurtins

19.00 NOSS CHORS

Chanzuns da Nadal
or da l'entira Europa

Mintg’onn envida la EBU (European
Broadcasting Union) las staziuns da
radio europeanas da trametter chanzuns
da Nadal da lur cultura. En l’ura da
chors giain nus per ina giada en 
Bielorussia, en l’Irlanda u era giu en
l’Italia e tadlain tge musica ch’accumpo-
gna là las festas daNadal.  
Redacziun: Astrid Alexandre

20.03 RADIOARCHIV 

Peter Haas, 
il caricaturist da Domat sin ils 80

L’um che stat en il center da l’emissiun
Radioarchiv dal Radio Rumantsch ha 
festivà quest mais ses anniversari da 80 onns.
Peter Haas ch’ins dastga titular sco in dals
gronds caricaturists rumantschs ch’il 
Grischun ha gì insacura. El ha dissegnà per
il Nebelspalter e vala sco bab dals dissegns da
l’istorgia dals Rumantschs e la paraula dal
salip e la furmia. Sco vair svizzer aveva Peter
Haas emprendì l’emprim insatge
endretg sco laborant da chemia en las ovras
da Domat. Pir cun 40 onns ha Peter Haas

fatg il pass en l’independenza ed avert ses
agen atelier sco graficher e caricaturist en ses
lieu nativ. Il Radio Rumantsch aveva realisà
il 2006 in’emissiun da Profil cun 
Peter Haas.
Redacziun: Flavio Huonder

21.15 ALBUM DA L’EMNA

Jake Bugg - Shangri La
La cumparsa dal stragiuven chantautur
englais Jake Bugg avant circa in onn è stà
ina revelaziun betg mo per la generaziun
ventgarda, mabain er per amaturs dal
rock pli attempads. Abstrahà da sia bella
egliada somnambulica a la moda dals
Gallaghers u da Pete Doherty, briglia
quest Bugg da 19 onns cun ina tunalitad
che fa reviver bleras reminiscenzas als

onns fundativs: il gnugnim dal giuven
Bob Dylan, il «feuerstellen-groove» da
Donovan, las coloraturas dals Kinks, ma
er l’anarchia ultrasperta dals Yardbirds.
Rick Rubin, il producent american dal
tun genuin - el ha dirigì la registraziun
da quest segund album da Jake Bugg,

emprestond a quel cun ses studio da
Malibu er gist il titel adequat: «Shangri
La», tenor la cuntrada fantastica dal 
Himalaja. In bun regal da Nadal.
Redacziun: Benedetto Vigne

22.03 LA STAILALVA(REP.)

Nadal

Las cuntradas èn alvas e dapertut splen-
duran glischs en l’advent. Las chantaduras
ed ils chantadurs dal schlagher popular
dad oz han laschà inspirar da la bella
cuntrada ed èn pronts da divertir vus cun
bellas melodias sco «Kalter Wind und
warme Herzen», «Weihnachtsmedley»,
«Rudolf, das kleine Renntier», «Schöne
Weihnachtszeit» euv.
Redacziun: Christa Soliva

Sports Awards: Dario Cologna è il sportist da l’onn
■ (rtr) Indesch mais suenter l’elecziun
sco «Svizzer da l’onn» 2012 è Dario Co-
logna uss er vegnì undrà sco «sportist da
l’onn». Cologna ha gudagnà als Sports
Awards a Turitg l’elecziun cun 29,13%
da las vuschs avant il giugader da tennis
Stanislas Wawrinka (25,60%). Terz è
vegnì Roman Josi, il meglier giugader da
hockey sin glatsch al campiunadi
mundial 2013 en Svezia. Sin il quart
plaz suonda il retg da lutga Matthias
Sempach e sin il 5avel plaz il mountain-
biker grischun Nino Schurter.

Dario Cologna vala actualmain sco
in dals passlungists ils pli cumplets. Al
campiunadi mundial il favrer en la Val
di Fiemme ha el gudagnà il sulet titel
che mancava anc en ses palmares. Co-
logna ha gudagnà aur en il skiatlon ed
uschia scrit istorgia svizra da sport. El
è numnadamain daventà l’emprim
campiun mundial svizzer en il sport da
passlung. Be otg dis suenter quest titel
ha Dario Cologna anc gudagnà la me-
daglia d’argient en la disciplina roiala,
ils 50 kilometers.

Malgrà la blessura
stat Sotschi en il focus

Il november, curt avant che la nova sta-
giun da passlung ha cumenzà, è Dario
Cologna vegnì franà d’ina blessura vid
in pe. Cologna ha uschia manchentà
las emprimas cursas da la nova stagiun.
Il Jauer quinta da pudair turnar enavos
en la loipa la fin da l’onn alTour de Ski,
quella cursa ch’el ha gia gudagnà trais
giadas en sia carriera. Il focus è dentant
cumplainamain sin ils gieus olimpics
d’enviern il favrer 2014 a Sotschi. Là
vul Cologna tranter auter defender ses
titel da campiun olimpic. Il 2010 a
Vancouver aveva Cologna gudagnà aur
en ils 15 kilometers stil liber.

Gia il 2009 eraDario Cologna vegnì
undrà sco «newcomer da l’onn». Il

2010 è Cologna lura vegnì 5avel en
l’elecziun sco sportist da l’onn. Ils da-
vos dus onns ha el pers l’elecziun en-
cunter il skiunzDidier Cuche, respectiv
il giugader da tennis Roger Federer.
Quest onn hai finalmain tanschì er per
quest titel per in dals megliers passlun-
gists dal mund, il Jauer Dario Cologna.

Giulia Steingruber
è la sportista da l’onn

La gimnasta Giulia Steingruber ha gu-
dagnà l’elecziun sco sportista da l’onn
cun be 0,41% avantatg sin Simone Nig-
gli, l’anteriura curridra da cursas d’o-
rientaziun, e la skiunza Lara Gut. Sin
ils plazs 4 e 5 suondan Fanny Smith ord

la scena da skicross e la snowboardista
Patrizia Kummer. «Quest premi è ina
gronda sprizza da motivaziun per mai.
Jau sper ch’jau possia far in ulteriur
pass enavant», ha ditg la sportista da 19
onns ch’è vegnida quest onn campiu-
nessa d’Europa en sia disciplina da pa-
rada, il sigl.

Dus premis per la naziunala svizra
da hockey sin glatsch

Gest duas giadas è la naziunala svizra
da hockey sin glatsch vegnida onurada.
La naziunala ch’ha gudagnà argient al
campiunadi mundial en Svezia ha astgà
retschaiver il premi sco equipa da
l’onn. Encunter la naziunala svizra da
hockey sin glatsch, ch’ha gudagnà a
Stockholm nov gieus en seria ed è ve-
gnida franada pir en il final da la Sve-
zia, han las ulteriuras equipas nomina-
das, il FC Basilea e la naziunala svizra
da ballape, gì naginas schanzas als
Sports Awards.

Il trenader da l’equipa naziunala da
hockey sin glatsch, il Canadais Sean
Simpson, è plinavant vegnì undrà sco
trenader da l’onn. Simpson ha gudagnà
l’elecziun encunter il trenader naziunal
da ballapeOttmarHitzfeld e la trenadra
da passlung Guri Hetland. «Quest pre-
mi auda a l’entira equipa ed al staff»,
ha Sean Simpson ditg.

Onur per
Belinda Bencic

La giuvna giugadra da tennis, Belinda
Bencic, ha gudagnà il premi sco
«newcomer da l’onn». La sportista da
16 onns ha gudagnà quest onn sco em-
prima Svizra dapi Martina Hingis ils
Grand Slams da las junioras a Roland
Garros ed aWimbledon ed è daventada
il numer 1 dal mund tar las junioras.

Segunda trofea
per Marcel Hug

Sco sportist cun impediment da l’onn
èMarcel Hug vegnì onurà. Il sportist en
la sutga da rodas ha gudagnà il 2013
gist tschintg medaglias dad aur al cam-
piunadi mundial a Lyon. Plinavant ha
Hug triumfà al maraton da New York.
Per Marcel Hug è quai gia il segund
Award suenter quel dal 2011.

Dario Cologna, il sportist da l’onn 2013. KEYSTONE

